
ਨਾਮ ਨਿਸ਼ਾਨ ਨਾ ਮੇਰਾ ਸਈਓ!

ਜੋ ਆਖਾਂ ਤਾਂ ਚੁੱਪ ਕਰ ਰਹੀਓ।

ਇਹ ਗੱਲ ਮੂਲ ਕਿਸੇ ਨਾ ਕਹੀਓ।

ਬੁਲ੍ਹਾ ਖੂਬ ਹਕੀਕਤ ਜਾਚੀ

ਨੀ ਸਈਓ ਮੈਂ ਗਈ ਗਵਾਚੀ

ਖੋਲ੍ਹ ਘੂੰਗਟ ਮੁੱਖ ਨਾਚੀ।







ਨੀ ਮੈਂ ਕਮਲੀ ਆਂ







ਹਾਜੀ ਲੋਕ ਮੱਕੇ ਨੂੰ ਜਾਂਦੇ 

ਮੇਰਾ ਰਾਂਝਾ ਮਾਹੀ ਮੱਕਾ। 

ਨੀ ਮੈਂ ਕਮਲੀ ਆਂ।



ਮੈਂ ਤੇ ਮੰਗ ਰਾਂਝੇ ਦੀ ਹੋਈ। 

ਮੇਰਾ ਬਾਬੁਲ ਕਰਦਾ ਧੱਕਾ।

ਨੀ ਮੈਂ ਕਮਲੀ ਆਂ।



ਵਿੱਚੇ ਹਾਜ਼ੀ ਵਿੱਚੇ ਗਾਜ਼ੀ 

ਵਿੱਚੇ ਚੋਰ ਉਚੱਕਾ। 

ਨੀ ਮੈਂ ਕਮਲੀ ਆਂ।



ਹਾਜੀ ਲੋਕ ਮੱਕੇ ਨੂੰ ਜਾਂਦੇ 

ਮੇਰੇ ਘਰ ਵਿੱਚ ਨੌ ਸ਼ਹੁ ਮੱਕਾ 

ਨੀ ਮੈਂ ਕਮਲੀ ਆਂ!



ਹਾਜੀ ਲੋਕ ਮੱਕੇ ਨੂੰ ਜਾਂਦੇ 

ਅਸਾਂ ਜਾਣਾ ਤਖਤ ਹਜ਼ਾਰੇ 

ਨੀ ਮੈਂ ਕਮਲੀ ਆਂ

